
Hurrengo helmuga: Brasil.

—
Zerk ematen dizu ilusioa proiektu honetan?

Kultura, herrialdea eta beste errealitate bat 
ezagutzeak eta errealitate horren parte sentitzeak 
motibatzen nau. Mundukideren proiektuak 
ezagutzeko aukera izan dut eta hunkituta nago 
horren parte naizelako. Brasilgo kooperatibei 
MSTren bidez laguntzeko proiektua oso polita eta 
atsegingarria da eta ziur nago emango dudana 
baino gehiago jasoko dudala.

—
Brasilgo zein lekutara zoaz?

Mundukidek Brasilgo 5 estatutan dauzka 
proiektuak martxan eta oraindik ez dakit ziur non 
geratuko naizen. Gabonak arte, proiektuak bisitatu 
ahal izango ditut eta Gabonen ondoren erabakiko 
da non geratuko naizen datozen bi urteetan.

HURRENGO 
HELMUGA: BRASIL.

—
Itziar Aranburu ULMAko bazkidea 
da, eta 2022 eta 2023 urteetan 
MSTren nekazaritza ekoizpeneko 
kooperatibentzako aholkulari 
gisa lan egingo du. Itziar Aranburu 
Agirrek Lurrik Gabeko Langileen 
Mugimenduarekin lankidetzan 
jardungo du Brasilen. Berarekin 
egon gara, prozesua nolakoa izan 
den kontatzeko.

—
ULMA pertsona baten bila ari 
zen Brasilen Mundukiderekin 
lankidetzan jarduteko. Nola jakin 
zenuen?

Portalden irakurritako jakinarazpen 
baten bitartez izan nuen ULMAko 
taldearen eskaintzaren berri. 
Interesgarria iruditu zitzaidan, eta 
pausoa eman nuen.

—
Nola hartu zenuen erabakia edo 
zerk lagundu zizun Brasilera 
bi urterako joateko erabakia 
hartzen? 

Ez nuen erabakia hartu herrialdea 
Brasil izango zelako, baizik eta 
proiektua, aukera eta taldea 
ezagutzen nituelako. Betidanik eduki 
dut holako proiektu edo lan baten 
parte izateko gogoa eta ilusioa, 

baina aurten arte ez naiz pausoa 
ematera ausartu. ULMAren 
eskaintza ikusi nuenean, bertigo 
pixka bat sentitu arren, ez nuen 
zalantza handirik izan izena 
emateko.
Betidanik eduki dut holako 
proiektu batean murgiltzeko 
gogoa. Hala ere, gure eguneroko 
erosotasunek askotan ez digute 

harago begiratzen uzten. ULMAk lan 
eskaintza argitaratu zuenean, sentitu 
nuen ezin nuela aukera galdu.

ULMAk lan eskaintza 
argitaratu zuenean,

sentitu nuen ezin nuela 
aukera galdu.

Mundukidek eskaintzen 
duen aukera esperientzia 

aberasgarria da bazkideentzat, 
eta aukera paregabea 

kooperatibismoaren balioak 
eta elkartasun unibertsala 

praktikan jartzeko

Itziar Aranburu, erdian, kontratua 
formalizatzen




